
BI CHORIYAK 

Isturiñen, lengo egun batian 
Geunden arbol azpian gordeak, 
Chori pollitak osto gañian 
Kantari, pozez beteak. 

Pi..... pirripi..... pi, kantatubaz 
Etziran iñoiz aspertzen, 
Eta zebiltzan adarrez-adar 
Beste lagunak billatzen. 

Etorri ziran bere lagunak 
Etziran biziro aztutzen, 
Berak zekiten kantu legea 
Denak alkarri erakusten. 

Alde egiñik, arbol artatik 
Odoyetara, aidian, 
Juan ziraden alkar arturik 
Jaungoikoaren grazian. 

Pentsamentuan gu jarri giñan 
Chori ayeri begira, 
¿Nora zuazte chori-chikiyak? 
¿Jauna dagoen tokira? 

¡Zeiñ joan liteken aiñ errez 
Chori polliten modura, 
Doayez ondo apaindurikan! 
¿Nora? ¡Zerura! ¡Zerura! 

